
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да
туй кӧлуй пыр ӧткодя новлӧдлӧмсӧ котыртӧм йылысь да
Россия Федерацияса торъя оланпастэчас актъясӧ вежсьӧмъяс
пыртӧм йылысь” Федеральнӧй оланпаслӧн 19 статьяса 3 юкӧнӧн урчитӧм случайясын юридическӧй кывкутысьӧс, асшӧр уджалысьӧс,
прӧстӧй товариществолӧн сёрнитчӧмын участвуйтысьясӧс,
кодъяслы муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да
лӧсялана маршрут картаясыс сетсьӧны восьса конкурс нуӧдтӧг,
индан пӧрадок вынсьӧдӧм йылысь 
“Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпаслӧн 19 статьяса 31 юкӧн, “Коми Республика мутасын автомашина транспортӧн йӧзӧс транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статьяса 1 юкӧнын 172 пункт серти Коми Республикаса Веськӧдлан котыр шуис:
1. Вынсьӧдны “Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпаслӧн 19 статьяса 3 юкӧнӧн урчитӧм случайясын юридическӧй кывкутысьӧс, асшӧр уджалысьӧс, прӧстӧй товариществолӧн сёрнитчӧмын участвуйтысьясӧс, кодъяслы ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да лӧсялана маршрут картаясыс сетсьӧны восьса конкурс нуӧдтӧг, индан пӧрадоксӧ содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын ӧтувъя канму транспортнӧй политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти. 
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




         М. Порядин
Сыктывкар
2019 вося йирым тӧлысь 16 лун
482 № 
ВЫНСЬӦДӦМА
Коми Республикаса Веськӧдлан котырлӧн
2019 во йирым тӧлысь 16 лунся 482 №-а шуӧмӧн 
(содтӧд)
“Россия Федерацияын автомашина транспортӧн да
карса мувыв электрическӧй транспортӧн ветлысь-мунысьясӧс да
туй кӧлуй пыр ӧткодя новлӧдлӧмсӧ котыртӧм йылысь да
Россия Федерацияса торъя оланпастэчас актъясӧ вежсьӧмъяс
пыртӧм йылысь” Федеральнӧй оланпаслӧн 19 статьяса 3 юкӧнӧн урчитӧм случайясын юридическӧй кывкутысьӧс, асшӧр уджалысьӧс,
прӧстӧй товариществолӧн сёрнитчӧмын участвуйтысьясӧс,
кодъяслы ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да лӧсялана маршрут
картаясыс сетсьӧны восьса конкурс нуӧдтӧг, индан
ПӦРАДОК
1. Тайӧ Пӧрадокыс урчитӧ “Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпаслӧн 19 статьяса 3 юкӧнӧн (водзӧ – Федеральнӧй оланпас) урчитӧм случайясын юридическӧй кывкутысьӧс, асшӧр уджалысьӧс, прӧстӧй товариществолӧн сёрнитчӧмын участвуйтысьясӧс (водзӧ – новлӧдлысь), кодъяслы ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс (водзӧ лӧсялӧмӧн – эскӧдангижӧд, маршрут) да лӧсялана маршрут картаясыс (водзӧ – маршрут картаяс) сетсьӧны маршрут кузя новлӧдлӧмсӧ збыльмӧдан инӧд вылӧ восьса конкурс нуӧдтӧг (водзӧ – восьса конкурс), индан процедурасӧ.
2. Коми Республикаса олӧмӧ пӧртысь власьт органӧн, кодӧс уполномочитӧма индыны новлӧдлысьясӧс, кодъяслы эскӧдангижӧдъясыс да маршрут картаясыс сетсьӧны восьса конкурс нуӧдтӧг, лоӧ Коми Республикаын олӧмӧ пӧртысь власьт орган, коді пӧртӧ олӧмӧ транспорт юкӧнын канму политика артмӧдӧм да збыльмӧдӧм да нормативно-правовӧя ладмӧдӧм серти уджсӧ (водзӧ – Министерство).
3. Новлӧдлысьсӧ индӧм могысь Министерство йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын извещение, кытчӧ пыртӧ новлӧдлысьлы эскӧдангижӧд да маршрут картаяс восьса конкурс нуӧдтӧг сетӧм йылысь вӧзйӧм.
4. Извещениын индӧны:
1) лоӧмторъяссӧ, кутшӧмъяс лоисны извещение йӧзӧдан подулӧн;
2) маршрут йылысь юӧрсӧ (маршрут пасъян номер, маршрутлӧн дорвыв номер, маршрутлӧн ним, маршрутлӧн кузьта);
3) маршрут могмӧдӧм вылӧ колана транспорт средствояс дорӧ корӧмъяссӧ (маршрут вылын вӧдитчыны позяна транспорт средствояслӧн сикас, класс, лыд да йӧз тӧранлун);
4) луннас маршрут кузя рейс лыд да вежоннас маршрутлӧн уджалан лунъяс йылысь юӧрсӧ;
5) эскӧдангижӧд да маршрут картаяс сетӧм йылысь заявление (водзӧ – заявление) да сы дорӧ содтӧм документъяс примитан инпассӧ;
6) заявлениеяс примитны (пасйыны) помалан кадпассӧ, заявление да сы дорӧ содтӧм документъяс видлалан кадколастсӧ;
7) заявление сетӧм могысь Министерстволысь пошта да электроннӧй инпасъяссӧ.
5. Заявлениеяссӧ заводитӧны примитны Министерствоӧн “Ӧтуввез” юӧртан да телекоммуникация везйын аслас официальнӧй сайтын извещение йӧзӧдан лунӧ. 
6. Новлӧдлысь, кодлӧн эм ветлысь-мунысьясӧс новлӧдлӧм серти удж збыльмӧдӧм вылӧ лӧсялана лицензия, кодлӧн транспорт средствоясыс лӧсялӧны тайӧ Пӧрадоклӧн 4 пунктса 3 пунктув серти извещениеын индӧм корӧмъяслы, либӧ сійӧс петкӧдлысь сетӧ Министерствоӧ тайӧ Пӧрадок дорӧ 1 №-а содтӧдын индӧм форма серти заявление да татшӧм документъяс: 
1) новлӧдлысьӧс эскӧдысь либӧ мортлысь, коді уджалӧ новлӧдлысьлӧн нимсянь, уджмогъяссӧ эскӧдысь документъяслысь копияяс (кор шыӧдчӧ новлӧдлысьӧс петкӧдлысь);
2) Юридическӧй кывкутысьяслӧн ӧтувъя канму реестрысь выписка (Асшӧр уджалысьяслӧн ӧтувъя канму реестрысь выписка), кутшӧмӧс босьтӧма заявление сетан кадпас серти 6 тӧлысьысь абу сёрджык;
3) ветлысь-мунысьясӧс новлӧдлӧм серти удж збыльмӧдӧм вылӧ лицензиялысь копия сэк, кор Россия Федерацияса оланпастэчасӧн урчитӧма, медым вӧлі индӧм лицензия;
4) подвижнӧй состав йылысь тӧдмӧгъяс, кутшӧмъясӧс кӧсйӧны уджӧдны маршрут вылын, тайӧ Пӧрадок дорӧ 2 №-а содтӧдын индӧм форма серти;
5) транспорт средствояслӧн маршрут кузя ветлан расписание бала;
6) прӧстӧй товариществолӧн сёрнитчӧмлысь копия (новлӧдлысьяслы, кодъяс сетӧны заявлениесӧ прӧстӧй товарищество нимсянь);
7) заявление дорӧ содтӧм документъяслысь опись.
Шыӧдчысь вермӧ сетны тайӧ пунктса 2 пунктулын индӧм документъяссӧ аслас кӧсйӧм серти.
Министерство корӧ тайӧ пунктса 2 пунктулын индӧм документъяссӧ ведомствокостса юӧрӧн йитчӧм серти ӧти уджалан лунысь оз сёрджык, мый мунӧ заявление пасъян лун бӧрын, сэк, кор новлӧдлысь найӧс абу сетӧма.
7. Заявление дорӧ содтӧм документъяссӧ колӧ вурны, нумеруйтны да эскӧдны новлӧдлысьлӧн кырымпасӧн да печатьӧн (эм кӧ).
8. Тайӧ Пӧрадоклӧн 6 пунктын индӧм заявлениесӧ да документъяссӧ Министерствоӧ сетӧны веськыда либӧ ыстӧны пошта связь, корреспонденция вайысь мукӧд организация пыр извещениеын индӧм инпас серти либӧ сканируйтӧмӧн Министерстволӧн электроннӧй пошта инпас вылӧ сы бӧрын тайӧ документъяссӧ бумага вылын быть сетӧмӧн.
Министерство пасйӧ заявлениесӧ Министерствоӧ сылӧн воан лунӧ. Тайӧ Пӧрадоклӧн 6 пунктын индӧм заявление да сы дорӧ содтӧм документъяс сетан лунӧн лыддьыссьӧ Министерствоын найӧс пасъян лун.
9. Сэк, кор заявлениесӧ да сы дорӧ содтӧм документъяссӧ сетӧны веськыда Министерствоӧ, новлӧдлысьлы сетӧны гижсьӧг воӧм документъяслысь лыддьӧгсӧ, налысь воан кадпассӧ да найӧс пасъян кадсӧ индӧмӧн (водзӧ – гижсьӧг).
Сэк, кор заявлениесӧ ыстӧны пошта связь организация, корреспонденция вайысь мукӧд организация пыр, заявление босьтӧм йылысь гижсьӧгсӧ новлӧдлысьлы ыстӧны заявлениеын индӧм пошта инпас (электроннӧй инпас) серти сійӧс Министерствоын пасъян лунсянь ӧти уджалан лунысь оз сёрджык. 
10. Сэк, кор Министерствоӧ воӧма кык да унджык заявление, найӧс ӧта-мӧд бӧрсяыс видлалӧны найӧс пасъян кадпас да кад серти. 
Эскӧдангижӧд да маршрут картаяс сетӧм йылысь либӧ найӧс сетӧмын ӧткажитӧм йылысь помшуӧмыс примитсьӧ заявлениеяс пасъян лунсянь кык уджалан лунысь оз сёрджык да оформитсьӧ Министерстволӧн тшӧктӧдӧн. 
Сэк, кор эскӧдангижӧд да маршрут картаяс сетӧмын ӧткажитӧм йылысь помшуӧм примитӧм вылӧ подувъясыс абуӧсь, кутшӧмъясӧс индӧма тайӧ Пӧрадоклӧн 11 пунктса 1 – 7 пунктувъясын, эскӧдангижӧд да маршрут картаяс сетӧм йылысь помшуӧмсӧ примитӧны новлӧдлысь серти, кодлысь заявлениесӧ да документъяссӧ вӧлі пасйӧма мукӧдысь водзджык, кутшӧмъяс лӧсялӧны тайӧ Пӧрадоклӧн 6 да 7 пунктъяслӧн корӧмъяслы да лӧсялӧны тайӧ Пӧрадоклӧн 4 пунктса 3 да 4 пунктувъяс серти урчитӧм корӧмъяслы (водзӧ – вермысь).
11. Эскӧдангижӧд да маршрут картаяс сетӧмын ӧткажитӧм йылысь помшуӧм примитӧм вылӧ подувъясыс сыын, мый:
1) тайӧ Пӧрадоклӧн 6 пунктын индӧм документъяссӧ абу сетӧма (сетӧма абу тырвыйӧ);
2) документъяссӧ сетӧма тайӧ Пӧрадоклӧн 7 пунктӧн урчитӧм корӧмъяс торкалӧмӧн;
3) босьтӧма кӧ тӧд вылӧ заявлениеын да сы дорӧ содтӧм документъясын новлӧдлысьӧн сетӧм мыччӧдъяссӧ, абу позянлуныс збыльмӧдны извещениеын индӧм транспорт средствояс серти корӧмъяссӧ, кутшӧмъясӧс урчитӧма тайӧ Пӧрадоклӧн 4 пунктса 3 да 4 пунктувъяс серти;
4) аддзӧма збыльлунлы лӧсявтӧм тӧдмӧгъяс, кутшӧмъяс эмӧсь сетӧм документъясын, кутшӧмъясӧс заявление да сы дорӧ содтӧм документъяс видлалігӧн Министерство эрдӧдӧма найӧс сы серти прӧверитӧмӧн, эмӧсь-ӧ наын ӧта-мӧдлы паныд мунысь тӧдмӧгъяс;
5) заявление да документъяс видлалан лун вылӧ эм Административнӧй инӧд торкалӧмъяс йылысь Россия Федерацияса кодексӧн урчитӧм пӧрадокын новлӧдлысьлысь удж дугӧдлӧм йылысь ёрдӧн примитӧм помшуӧм йылысь юӧр;
6) заявление да документъяс видлалан лун вылӧ эм новлӧдлысь серти бырӧдан, банкротство серти удж нуӧдӧм да конкурснӧй производство восьтӧм йылысь юӧр;
7) водзджык сетлӧм эскӧдангижӧдъяслысь вынсӧ дугӧдӧмсянь абу кӧ кольӧма ӧти во подувъяс серти, кутшӧмъясӧс урчитӧма Федеральнӧй оланпасын 29 статьялӧн 1 юкӧнса 2 да 7 пунктъясӧн;
8) сэк, кор примитӧма эскӧдангижӧд да маршрут картаяс мӧд новлӧдлысьлы сетӧм йылысь помшуӧм тайӧ Пӧрадоклӧн 10 пунктса коймӧд абзац тӧд вылӧ босьтӧмӧн.
Сэк, кор новлӧдлысь босьтӧма эскӧдангижӧд да маршрут карта сетӧмын ӧткажитӧм йылысь помшуӧм, сійӧ вермӧ выль пӧв шыӧдчыны заявлениеӧн помкаяс бырӧдӧм бӧрын, мыйяс лоисны татшӧм помшуӧм примитӧм вылӧ подулӧн, кутшӧмъясӧс индӧма тайӧ пунктса 1 – 3 пунктувъясын.
12. Заявлениеяс видлалан бӧртасъяс да эскӧдангижӧд да маршрут карта сетӧм йылысь примитӧм помшуӧм либӧ найӧс сетӧмын ӧткажитӧм йылысь помшуӧм йылысь Министерство юӧртӧ новлӧдлысьяслы помшуӧм примитан лунсянь ӧти уджалан лунысь оз сёрджык “Ӧтуввез” юӧртан да телекоммуникация везйын Министерстволӧн официальнӧй сайтын юӧр йӧзӧдӧмӧн, а сідзжӧ гижӧмӧн юӧртӧ новлӧдлысьяслы заявлениеяс видлалан бӧртасъяс да на серти примитӧм помшуӧм йылысь эскӧдангижӧд да маршрут карта сетӧмын ӧткажитӧм йылысь помшуӧм примитан помкаяс индӧмӧн. Вермысь серти уведомлениеын содтӧд публикуйтӧны да индӧны эскӧдангижӧд да маршрут карта босьтӧм могысь Министерствоӧ локтан кадпас йылысь юӧр. 
13. Сэк, кор вермысь урчитӧм кадколастӧ эз лок, Министерство примитӧ новлӧдлысьлы, кодлысь заявлениесӧ пасйысигӧн вӧлі пасйӧма сы бӧрын да кодлӧн сетӧм документъясыс лӧсялӧны 6 да 7 пунктъяслӧн корӧмъяслы да лӧсялӧны тайӧ Пӧрадоклӧн 4 пунктса 3 да 4 пунктувъяс серти урчитӧм корӧмъяслы, эскӧдангижӧд да маршрут карта сетӧм йылысь помшуӧм, мый йылысь юӧртӧны сылы тайӧ Пӧрадоклӧн 12 пункт серти.
Сэк, кор мукӧд новлӧдлысьлӧн заявлениеясыс абуӧсь, а сідзжӧ сэк, кор новлӧдлысьяслӧн став заявление серти примитӧма эскӧдангижӧд да маршрут картаяс сетӧмын ӧткажитӧм йылысь помшуӧмъяс, либӧ абу сетӧма ни ӧти заявление, индӧм случайяс пиысь ӧтиӧс урчитан лун бӧрын мунысь ӧти уджалан лун чӧжӧн Министерство “Ӧтуввез” юӧртан да телекоммуникация везйын Министерстволӧн официальнӧй сайт вылын выль пӧв йӧзӧдӧ тайӧ Пӧрадоклӧн 4 пунктын индӧм извещениесӧ да индӧ вермысьсӧ тайӧ Пӧрадок серти.
14. Эскӧдангижӧд да маршрут карта сетӧм йылысь Министерстволӧн помшуӧм лоӧ новлӧдлысьлы Федеральнӧй оланпаслӧн 19 статьяса 6 юкӧнӧн урчитӧм пӧрадокын да кадколастъясӧ эскӧдангижӧд да маршрут карта сетан подулӧн.
“Россия Федерацияын автомашина транспортӧн да карса
мувыв электрическӧй транспортӧн ветлысь-мунысьясӧс да туй кӧлуй
пыр ӧткодя новлӧдлӧмсӧ котыртӧм йылысь
да Россия Федерацияса торъя оланпастэчас актъясӧ
вежсьӧмъяс пыртӧм йылысь” Федеральнӧй оланпаслӧн
19 статьяса 3 юкӧнӧн урчитӧм случайясын
юридическӧй кывкутысьӧс, асшӧр уджалысьӧс, прӧстӧй товариществолӧн сёрнитчӧмын участвуйтысьясӧс, кодъяслы ветлысь-мунысьясӧс
да туй кӧлуй автомашина транспортӧн муниципалитеткостса
пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да лӧсялана маршрут картаясыс
сетсьӧны восьса конкурс нуӧдтӧг, индан пӧрадок дорӧ
1 №-а СОДТӦД
Форма
Муниципалитеткостса пыр ӧткодя новлӧдлан маршрут кузя новлӧдлӧмсӧ
збыльмӧдӧм йылысь эскӧдангижӧд да лӧсялана маршрут картаяс
восьса конкурс нуӧдтӧг сетӧм йылысь 
заявление
Маршрутлӧн дорвыв номер: ___________________
Маршрутлӧн ним: ____________________________________________________________________________
 Юридическӧй кывкутысьӧс, асшӧр уджалысьӧс, прӧстӧй товариществолӧн сёрнитчӧмын участвуйтысьясӧс, кодъяслы ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да лӧсялана маршрут картаясыс сетсьӧны восьса конкурс нуӧдтӧг, индан пӧрадок подув вылын __________________________________________________________________, кодӧс петкӧдлӧ
                                                        (новлӧдлысьлӧн ним, ВМП)
____________________________________________________________________________________________
                                (уполномочитӧм мортлӧн, юрнуӧдысьлӧн чин ним,
                                             О.Н.В. юридическӧй кывкутысьлы)
пошта инпас/йитчан тел.: _____________________________________________________________________
______________________________________________ эл. инпас: ____________________________________
юӧртӧ  сы йылысь, мый сійӧ сӧглас босьтны муниципалитеткостса пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧд да лӧсялана маршрут картаяс, да ыстӧ тайӧ заявлениесӧ опись серти документъяс содтӧмӧн.
    Тайӧ заявлениеӧн эскӧда, мый 
______________________________________________________________________________________ серти
                       (юридическӧй кывкутысьлӧн ним, асшӧр уджалысьлӧн О.Н.В.)
оз  нуӧдны бырӧдан процедурасӧ, ёрдӧн абу примитӧма банкротӧн лыддьӧм йылысь да конкурснӧй производство восьтӧм йылысь помшуӧм, ветлысь-мунысьясӧс автомашина транспортӧн новлӧдлӧм серти уджсӧ абу дугӧдлӧма.
  Документъясын сетӧм юӧрлысь збыльлунсӧ   да   тырвыйӧлунсӧ   прӧвериті ачым, эскӧда сылысь збыльлунсӧ.
 «Аспас йылысь» 2006 во 07.27 лунся 152-ФЗ №-а Федеральнӧй оланпас серти ассьым аспасӧс обработайтӧм вылӧ сӧглас.
    Тайӧ заявление дорӧ содтыссьӧны опись да ____ лист вылын 1 экз.-ын документъяс
    Новлӧдлысь _________________________________________ (____________________________________)
                                                       (кырымпас)                                                                  (О.Н.В.)
    П.М. (эм кӧ)
20__ вося _____________ "__" лун 
“Россия Федерацияын автомашина транспортӧн да карса
мувыв электрическӧй транспортӧн ветлысь-мунысьясӧс да туй кӧлуй
пыр ӧткодя новлӧдлӧмсӧ котыртӧм йылысь
да Россия Федерацияса торъя оланпастэчас актъясӧ
вежсьӧмъяс пыртӧм йылысь” Федеральнӧй оланпаслӧн
19 статьяса 3 юкӧнӧн урчитӧм случайясын
юридическӧй кывкутысьӧс, асшӧр уджалысьӧс, прӧстӧй товариществолӧн сёрнитчӧмын участвуйтысьясӧс, кодъяслы ветлысь-мунысьясӧс
да туй кӧлуй автомашина транспортӧн муниципалитеткостса
пыр ӧткодя новлӧдлан маршрут кузя новлӧдлӧмсӧ збыльмӧдӧм йылысь эскӧдангижӧдъясыс да лӧсялана маршрут картаясыс
сетсьӧны восьса конкурс нуӧдтӧг, индан пӧрадок дорӧ
2 №-а СОДТӦД
Форма
Подвижнӧй состав йылысь тӧдмӧгъяс, кутшӧмъясӧс
кӧсйӧны уджӧдны муниципалитеткостса
пыр ӧткодя новлӧдлан маршрут вылын
    __________________________________________________________________________________________
                                                              (новлӧдлысьлӧн тырвыйӧ ним)
    Пошта инпас: _____________________________________________________________________________
    Тел./факс: ________________________________________________________________________________
	Д/в
№ 
	Транспорт средство
	Лэдзан во
	Пасъян номер

	
	сикас
	класс, категория
	марка
	пукалан места лыд/ кымын пассажир ставнас тӧрӧ
	кодлӧн
	
	

	1
	2
	3
	4
	5
	6
	7
	8

	
	
	
	
	
	
	
	


   Пасйӧд:
   1. 3 графаын индыссьӧ лӧсялана категория М.
   2. 6 графаын индыссьӧ, кодлӧн подвижнӧй составыс лоӧ:
   мый кутӧ киын (КК) (содтыссьӧны ТСП-яслӧн эскӧдӧм копияяс);
   вӧдитчӧны кӧртымалан сёрнитчӧм серти (КС), кӧртымалан сёрнитчӧмлысь номерсӧ да кадпассӧ индӧмӧн (содтыссьӧны кӧртымалан сёрнитчӧмъяслӧн да ТСП-яслӧн копияяс);
 лоӧ лизингын (ЛС), финансӧвӧя кӧртымалан (лизинг) сёрнитчӧмлысь номерсӧ да кадпассӧ индӧмӧн (содтыссьӧны лизингӧвӧй сёрнитчӧмлӧн да ТСП-лӧн копия).
Новлӧдлысь _____________________ (____________________)
                                  (кырымпас)                                 (О.Н.В.)
20__ вося _____________ "__" лун
П.М. (эм кӧ)
